
 

Қожа Ахмет Ясауи кесенесі 

Қожа Ахмет Ясауи кесенесі — Түркістан қаласында XIV ғасырдың соңында 

тұрғызылған архитектуралық ғимарат. Оның ені — 46,5 м, ұзындығы — 65 м. 

Ғимараттың орасан зор порталы (ені — 50 метрге жуық, порталдық аркасының 

ұзындығы — 18,2 м) және бірнеше күмбезі бар. Оның орталық залының төңірегіне 

түрлі мақсатқа арналған 35 бөлме салынған. Жамағатхана (мұнда қазан тұруы себепті 

қазандық деп аталған) күмбезінің ұшар басына дейін есептегендегі ғимараттың биіктігі 

— 37,5 метр. Сыртқы қабырғалардың қалындығы — 1,8—2 м, қазандық 

қабырғаларының қалыңдығы — 3 метр. 

Жалпы тұрқы симметриялы, жеке бөлшектері — ассиметриялы болып келетін бұл 

зәулім ғимарат 8 түрлі бөлмелер тобынан тұрады: Қазандық, Үлкен Ақсарай, Кіші 

Ақсарай, Құдықхана, Кітапхана, Асхана, Көрхана, Мешіт. 

Арыстан баб кесенесі — көне Отырар жеріндегі сәулет өнері ескерткіші. Түркістан 

халқының арасында мұсылман дінін таратушы Қожа Ахмет Иасауидің ұстазы болған 

Арыстан баб ата қабірінің басына салынған. Кесене дәлізхана, мешіт, құжырахана, азан 

шақыратын мұнара сияқты жеке бөлмелерден құралған. Кесененің ең көне бөлігі 

қабірхана болуы тиіс. Қазір де оның едені басқа бөлмелермен салыстырғанда едәуір 

биік. Қабір үстіне алғашқы белгі 12 ғ. шамасында салынған. Мазар 14 ғасырда қайта 

жөнделген. Арыстан баб кесенесі 20 ғасырдың басында жергілікті халықтың 

қаражатымен күйдірілген кірпіштен ауданы 35x12 м, биіктігі 12 м, бұрынғы Меккеге 

қараған есігі Түркістанға, Әзірет Сұлтанға бағытталып, Солтүстік жағы кесене, 

Оңтүстік жағы мешіт есебінде қайта жәнделді. Дәліз-қақпа маңдайшасына мәрмәр 

тақта қаланып, бетіне һижра бойынша 1327 жыл, яғни соңғы құрылыс жүрген уақыт 

деп көрсетілген. 

 

 

 

https://go.2gis.com/3aktpk 

Көне қала - Отырар 

Отырар — Орталық Азиядағы ең көне қалалардың бірі. Араб жазбаларында бұл 

қаланы Фараб деп атаған. Отырар жеріндегі алғашқы қоныстар VIII ғасырда пайда 

болған. Жібек жолының бас тармақтарының бірінде орналасқандықтан қала дамып, тез 

арада көркейе бастады. ХІІ жылға қарай Отырар қаласы шеберлер мен өнерпаздар 

шоғырланған үлкен сауда орталығына айналды. Бұл жерде сарайлар, керуен сарайлары 

мен қала көшелері пайда болды. 

Сондай-ақ, бұл қала Шығыстың ең танымал әрі ұлы ғұламаларының бірі Әбу-Насыр 

әл-Фарабидің атымен тығыз байланысты. Себебі, ұлы философ Отырар қаласында 

туып-өскен. Оның танымал шығармаларының ішінде Аристотель туындыларының 

аудармалары мен мінсіз қала туралы трактат бар. 

Үкаша Ата кесенесі 

Үкаша ата мазары – шамамен 6-7 ғасырларда өмір сүрген, Мұхаммед (саллаллаһу 

ғаләйһи уа салләм) пайғамбарға замандас болған ислам дінінің өкілі – Үкаша ата 

кесенесі, сәулет өнері ескерткіші. 

Кесененің жалпы ұзындығы 16 м, ені 5 м, биіктігі 3,5 – 4 м. Ғимараттың батыс 

жағында, диаметрі 3,5 – 4 м, биіктігі 4 – 4,5 м болатын шірімейтін қаңылтырдан күмбез 

тұрғызылған. Негізгі құрылысы тау тастарынан тік төртбұрышты етіп қаланып, сырты 

ақ және сұр түсті цемент қоспасына қиыршық тас араластырылып сыланған. Кесененің 

ішіндегі мазардың биіктігі 160 – 170 см, ені 150 см, ұзындығы 12 м-ге жуық 

(ұзындығының ұзын болуы - Үкаша атаның басын шапқанда, басы 12 метр жерге дейін 

домалап барған, содан кейін қаны аяқ астына жатпасын деп, қанымен бірге жерлеген). 

Кесененің батыс жағында 200 м жерде Үкаша ата құдығы бар. 

Ақмешіт әулие үңгірі 

Ақмешіт әулие үңгірі – Түркістан облысы Бәйдібек ауданында орналасқан, әктасты 

жыныстар қабатында пайда болған ойық жарқабақ үңгір. 

Ұзындығы 254, ені 65, биіктігі 25 м. Жарқабақ саңылауларынан мезгіл-мезгіл су тамып 

тұрады. Ішінен қарағанда ернеуі киіз үйдің шаңырағы секілді көрінеді. Ел арасында бір 

кездері онда бір әулие әулетімен киіз үй тігіп, сатымен шығып-түсіп жүрген деген де 

аңыз айтылады. Үңгірге перзент көрмеген кейбір ерлі-зайыптылар, ауру адамдар әлі 

күнге дейін түнеп, мінәжат етеді. 

Домалақ Ана Кесенесі 

https://kk.wikipedia.org/wiki/%D0%A2%D2%AF%D1%80%D0%BA%D1%96%D1%81%D1%82%D0%B0%D0%BD_%D0%BE%D0%B1%D0%BB%D1%8B%D1%81%D1%8B
https://kk.wikipedia.org/wiki/%D0%91%D3%99%D0%B9%D0%B4%D1%96%D0%B1%D0%B5%D0%BA_%D0%B0%D1%83%D0%B4%D0%B0%D0%BD%D1%8B
https://kk.wikipedia.org/wiki/%D3%98%D0%BA%D1%82%D0%B0%D1%81
https://kk.wikipedia.org/wiki/%D0%9A%D0%B8%D1%96%D0%B7_%D2%AF%D0%B9
https://go.2gis.com/vva9w


 

Домалақ Ана Кесенесі — Қаратаудың күнгей бетінде, Балабөген өзенінің аңғарында. 

Халық арасында Домалақ ана атанған Нұрила Әли Сыланқызының зиратына 

тұрғызылған. 

Нұрила (Домалақ ана) - Бәйдібек бабамыздың үшінші әйелі. Тарихи жазбаларда Домалақ 

ананың адамгершілігі, әдептілігі, парасаттылығы мен шыншылдығы және аналық қасиетінің 

арқасында «Домалақ ана» аталуы жайлы көптеген деректер жазылған. Нұрила ана 1456 

жылы мамырдың 28 жұлдызында қайтыс болған, сол жылы Домалақ ананың немересі 

Дулат Бұхарадан Абдулла Шері есімді шеберді алдыртып, ана басына төрт қанатты 

күмбезделген кесене-там тұрғызады. XI - XV ғасырлар аралығында Домалақ ана кесенесі 

бірнеше рет қайта жөндеуден өткен. Домалақ ана кесенесі жерден 12 м биіктікте сегіз 

жапырақты етіп өріліп, негізгі бөлігінің үстіне күмбез орнатылған. Аңыз бойынша, Домалақ 

ана кесенесінде екі қасиетті тас бар, осы екі тастың арасынан тек жаны таза адам өте 

алады. XX ғасырда салынған кесене 6 бағаналы болған.  

Домалақ ана кесенесі - көпшілік тәу етер қасиетті орын. 

Жылаған ата 

 
Жылаған ата үңгірі, Жылаған ата бұлағы.  Түркістан облысының орталығы 

Түркістан қаласынан 80 км-дей жерде, Қаратау жотасының Жылаған ата шатқалында, 

Абай елді мекенінен солтүстікке қарай Жылаған ата өзені бойында орналасқан үңгір. 

Үңгір аузының биіктігі 3 - 4 м, ені 8 - 9 м, тереңдігі 50 - 60 м шамасында. Ол бір кездері 

тау жартастарының құлауынан пайда болған. Шатқалдан төмен түскенде өзеннің сол 

жағалауында биіктігі 10 - 12 м жартаста диаметрі 15- 18 см болатын қуыс көрінеді. Осы 

қуыстан оқтын-оқтын су атқылап тұрады. Бұл жерге арнайы барып, бұлақтан су 

аққанын көру қандай тамаша әсер беретінін сезінгендер ғана біледі дер едім. Бұл жер 

аңыз бойынша ерекше баланың дүниеге келуімен байланысты. Сондай-ақ, киелі 

орынға айналған жерде көп адамның ауруына шипа табылып, тілек-дұғасы да қабыл 

болады екен. Бірақ, үңгір сарқырамасының құпиясын ешкім білмейді. 

